
				এই পাতাটির মুদ্রণ সংশোধন করা প্রয়োজন। 
শিখণ্ডী
লাগিলেন। দ্রোণাচার্য্যের নিকট, ইনি ধনুর্বিদ্যায় শিক্ষিত হন।
ভারতযুদ্ধে শিখণ্ডী পাণ্ডবপক্ষ অবলম্বন করেন। স্ত্রীরূপে জন্ম বলিয়া ভীষ্ম ইহার সহিত যুদ্ধ করিতেন না। যুদ্ধের দশম দিবসে ইহঁাকে পুরোবৰ্ত্তা করিয়া, অৰ্জুন ভীষ্মকে সমরে পাতিত করেন । যুদ্ধান্তে অশ্বখামার রাত্রিহত্যাকাণ্ডে ইনি তৎকর্তৃক মৃত্যুমুখে পতিত হন।’ (মহা)
শিনি—যদুবংশীয় বীর বিশেষ। ইনি
দেবকরাজের কন্তা দেবকীকে বিবাহস্থল হইতে বসুদেবের ভাৰ্য্যাৰ্থ বলপূর্বক আনয়ন করেন।
সেই সভাস্থলে সোমদত্ত ইহার প্রতিপক্ষে দণ্ডায়মান হইলে, উভয়ে ঘোরতর যুদ্ধ হয়। যুদ্ধে শিনি জয়ী চইয়া সোমদত্তকে পদাঘাত করেন। ইহার পুত্রের নাম সত্যক। (মহা)
শিবজি—মহারাষ্ট্রের প্রসিদ্ধ ভূপতি।
ইনি ১৬২৬ খৃষ্টাব্দে সাহাজির ঔরসে, জিজিবাইয়ের গর্ভে পুনার পঞ্চাশ মাইল উত্তরে, শিউনরি দুর্গে জন্ম গ্ৰহণ করেন। সাহাজি দাক্ষিণাত্যে মুসলমান ভূপতিদিগের অধীনে সেনানায়কের কাৰ্য্য করিয়া, পুনা জায়গির স্বরূপ প্রাপ্ত হন। তিনি বিজয়পুরের অধীন কর্ণাটদেশ শাসন করিতে

শিবঞ্জি
গমন করিলে, পুনা বিশ্বস্ত কৰ্ম্মচারী দাদাজি কনিদের উপর ন্যস্ত রহিল। শিবজি মাতার সহিত পুনায় অবস্থান করিতে লাগিলেন । তৎ- , কালে মহারাষ্ট্রীয়দিগের প্রচলিত শিক্ষা ইনি প্রাপ্ত হইতে লাগিলেন । ক্রমে অশ্ব চালনায় এবং অস্ত্র সঞ্চালনায় ইনি অদ্বিতীয় হইয়া উঠিলেন। ইনি কোনরূপ লেখা পড়া শিক্ষা করেন নাই। কিন্তু রামায়ণ ও মহাভারত শ্রবণ করিতেন । এই সকল গ্রন্থ শুনিয়া ইহার মনে উচ্চ ভাবের উদয় হয়। মুসলমানদিগের হস্ত হইতে স্বদেশ উদ্ধার করা সম্ভব কি না, তদ্বিষয়ে চেষ্টা করিতে কৃতসঙ্কল্প হইলেন।
এই মহৎ উদ্দেশ্য সাধনার্থ শিবজি
উপায় উদ্ভাবনে প্রবৃত্ত হইলেন।
মাওয়ালিদিগের মধ্যে বিশ্বাসী লোকের সহিত ইনি পাৰ্ব্বতীয় প্রদেশ সকল ভ্রমণ করিতেন। ক্রমে সৈন্ত রাখিতে আরম্ভ করিলেন। পুনার জাইগিরের টাকা পিতৃসমীপে প্রেরণ না করিয়া, সৈন্তব্যয়ে প্রয়োগ করিতে লাগিলেন। অতঃপর হাবিলদারের সহিত যোগে, ১৬৪৬ খৃষ্টাব্দে ইনি টরণাচুর্গ হস্তগত করেন। ক্রমে অন্তান্ত পাৰ্ব্বতীয় দুর্গ অধিকৃত ও দ্বটীভূত করিয়া, সেনা স্থাপন করিলেন।

